
 

 
 

ᑐᓴᕋᑦᓴᖅ 
 

ᓄᓇᕗᑦ ᐃᓚᒋᔭᐅᖃᑕᐅᔪᖅ ᑲᓇᑕᒥ ᓄᓇᕐᔪᐊᓕᒫᒥ ᖃᓂᒪᓇᖅᑐᖃᓕᕐᓂᖅᑲᑦ 
ᐅᐸᓗᖓᐃᖅᓯᒪᒐᓱᐊᕐᓂᕐᒧᑦ 

 
ᐃᖃᓗᐃᑦ, ᓄᓇᕗᑦ (ᒪᐃ 18, 2006) – ᓕᐅᓇ ᐊᒡᓗᒃᑲᖅ, ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓄᑦ 
ᐃᓄᓕᕆᔨᒃᑯᓄᓪᓗ, ᐊᖏᖃᑕᐅᑎᑦᓯᓯᒪᔪᖅ ᓄᓇᕗᑦ ᒐᕙᒪᒃᑯᖏᓐᓂᒃ ᑲᓇᑕᓕᒫᒥ ᐱᓕᕆᐊᖑᕙᓪᓕᐊᔪᓄᑦ 
ᓴᙱᓕᖅᐹᓪᓕᖅᑎᑦᓯᓂᕐᒧᑦ ᑭᒃᑯᑐᐃᓐᓇᐃᑦ ᖃᓄᐃᑦᑕᐃᓕᒪᒋᐊᖃᕐᓂᖏᓐᓄᑦ ᐱᔪᓐᓇᕐᓂᖃᕋᔭᕋᓗᐊᕐᒪᖔᑕ 
ᐊᑦᑕᓇᖅᑐᖃᓕᕐᓂᖅᑲᑦ ᖃᓄᐃᑦᑕᐃᓕᒪᒍᓐᓇᕐᓂᖏᓐᓄᑦ, ᐃᓚᒋᓕᐅᑎᓪᓗᒍ ᓄᓇᕐᔪᐊᓕᒫᒥ ᖃᓂᒪᓐᓇᖅ 
ᓯᐊᕐᒪᓕᕐᓂᖅᑲᑦ. 
 

“ᓄᓇᕗᑦ ᐅᐸᓗᖓᐃᖅᓯᒪᖃᑕᐅᒍᒪᑦᓯᐊᖅᑐᖅ ᑭᖑᓪᓕᕐᒥ ᓄᓇᕐᔪᐊᓕᒫᒥ ᖃᓂᒪᓐᓇᖅ ᓯᐊᕐᒪᓕᕐᓂᖅᑲᑦ,” ᐊᒡᓗᒃᑲᖅ 
ᐅᖃᖅᓯᒪᔪᖅ. “ᐱᒋᐊᖅᓯᒪᓕᖅᑐᒍᑦ ᓄᑖᕐᖑᕆᐊᖅᐸᓪᓕᐊᓪᓗᒍ ᓄᓇᕐᔪᐊᓕᒫᒥ ᖃᓂᒪᓐᓇᖅ ᓯᐊᕐᒪᓕᕐᓂᖅᑲᑦ 
ᐸᕐᓇᐅᑎᑦᑎᓐᓂᒃ. ᐱᓕᕆᖃᑎᒌᑦᑐᑎᒃ ᓄᓇᓕᓐᓂ, ᐅᑭᐅᖅᑕᖅᑐᒥ ᖃᓪᓗᓈᓂᓗ ᐊᕕᑦᑐᖅᓯᒪᕕᓐᓂ ᒐᕙᒪᖏᑦ 
ᐱᕚᓪᓕᖅᓯᒪᒍᑕᐅᓂᐊᖅᑐᖅ ᐱᔪᓐᓇᕐᓂᕆᒐᔭᖅᑕᑦᑎᓐᓄᑦ ᓴᐳᔾᔨᓯᒪᒐᓱᐊᕐᓂᕐᒧᑦ ᑭᒃᑯᑐᐃᓐᓇᐃᑦ 
ᖃᓄᐃᑦᑕᐃᓕᒪᑎᑕᐅᓂᖏᓐᓄᑦ ᓄᓇᕗᒻᒥᐅᑦ.” 
 

ᐊᒡᓗᒃᑲᖅ ᑲᑎᒪᖃᑎᖃᓚᐅᖅᑐᖅ ᒐᕙᒪᑐᖃᒃᑯᓐᓂᒃ, ᖃᓪᓗᓈᓂ ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᕕᐅᔪᑦ 
ᒥᓂᔅᑕᖏᓐᓂᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᕌᓐᑐᒥ ᒪᐃ 13 ᕿᒥᕐᕈᐃᒋᐊᖅᑐᑎᒃ ᐱᓕᕆᐊᖑᕙᓪᓕᐊᓯᒪᒌᖅᑐᓂᒃ 
ᒐᕙᒪᓕᒫᓄᑦ. ᒥᓂᔅᑕᐃᑦ ᓇᓗᓇᐃᖅᓯᒋᐊᒃᑲᓐᓂᓚᐅᖅᑐᑦ ᓯᕗᓕᖅᑎᐅᓂᕐᒥᓂᒃ ᐅᐸᓗᖓᐃᔭᖅᐸᓪᓕᐊᓂᕐᒧᑦ ᐊᒻᒪᓗ 
ᐱᓕᕆᐊᖃᕐᓂᕐᒧᑦ ᓄᓇᕐᔪᐊᓕᒫᒥ ᖃᓂᒪᓐᓇᖅ ᓯᐊᕐᒪᓕᕐᓂᖅᑲᑦ. ᐊᖏᖃᑎᒌᓚᐅᕐᒥᔪᑦ ᐱᓕᕆᖃᑎᒌᓐᓂᐊᕐᓂᕐᒥᓂᒃ 
ᐊᔾᔨᒌᖏᑦᑐᓄᑦ ᐱᓕᕆᐊᖑᓂᐊᖅᑐᓄᑦ ᐅᐸᓗᖓᐃᖅᓯᒪᑦᓯᐊᕈᒪᓪᓗᑎᒃ ᓲᕐᓗ: 

 ᐊᒥᓱᕐᖑᕆᐊᕐᓗᒋᑦ ᑲᓇᑕᓕᒫᒥ ᑐᖅᑯᖅᑕᐅᓯᒪᔪᑦ ᖃᓂᒻᒪᑦᑕᐃᓕᒍᑎᑦᓴᐃᑦ ᑲᐴᑎᒃᑯᑦ ᐊᓐᓇᐅᒪᒍᑎᑦᓴᐃᑦ, 

 ᓇᓗᓇᐃᖅᓯᓯᒪᒐᓱᐊᕐᓗᑎᒃ ᑲᓇᑕᒥᐅᑦ ᑐᑭᓯᐅᒪᑦᓯᐊᕋᓗᐊᕐᒪᖔᑕ ᐅᐸᓗᖓᐃᖅᓯᒪᒍᓐᓇᖁᓪᓗᒋᑦ ᓄᓇᕐᔪᐊᓕᒫᒥ 
ᖃᓂᒪᓐᓇᖅ ᓯᐊᕐᒪᓕᕐᓂᖅᑲᑦ, 

 ᓴᖅᑭᔮᖅᑎᑦᓯᓗᑎᒃ ᑲᑐᔾᔨᖃᑎᒌᑦᓯᐊᕆᐊᖃᕐᓂᕐᒥᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᐊᕙᑎᓕᕆᓂᕐᒧᑦ ᐊᒻᒪᓗ 
ᐱᕈᖅᑕᐃᔪᓕᕆᔨᓂᒃ ᐊᑦᑕᓇᓕᕋᔭᕐᓂᖏᓐᓄᑦ ᑎᖕᒥᐊᓄᑦ ᖃᓂᒪᓇᖅ, ᐊᒻᒪᓗ 

 ᐸᕐᓇᐃᖃᑦᑕᕐᓗᑎᒃ ᓇᓗᓇᐃᖅᑕᐅᓯᒪᖁᓪᓗᒍ ᐅᐸᓗᐃᖅᓯᒪᑦᓯᐊᕋᔭᕐᓂᖏᑦ. 
 

“ᓄᓇᕗᒻᒥᐅᑦ ᖃᐅᔨᒪᒋᐊᓖᑦ ᒐᕙᒪᒃᑯᑦ ᐱᓕᕆᐊᖃᕐᖓᑕ ᐊᔾᔨᒌᖏᑦᑐᓂᒃ ᓇᓗᓇᐃᖅᓯᓯᒪᒍᒪᓪᓗᑎᒃ ᑭᒃᑯᑐᐃᓐᓇᐃᑦ 
ᖃᓄᐃᑦᑕᐃᓕᑎᑕᐅᓂᖏᑦ ᓴᐳᑎᔭᐅᓯᒪᖁᓪᓗᒋᑦ ᖃᓂᒪᓇᖅᑐᒥᒃ, ᓇᓪᓕᐊᓄᑐᐃᓐᓇᖅ ‘ᖃᓂᒪᓐᓇᐅᒐᔪᑦᑐᓂᒃ,’ 
ᑎᖕᒥᐊᓄᑦ ᖃᓂᒪᓇᕐᒧᑦ ᐅᕝᕙᓗ ᖃᓂᒪᓐᓇᕐᒧᑦ ᓄᓇᕐᔪᐊᓕᒫᒥ ᓯᐊᕐᒪᖅᑐᖃᓕᕐᓂᖅᑲᑦ,” ᐊᒡᓗᒃᑲᖅ ᐅᖃᖅᓯᒪᔪᖅ. 
“ᑭᓯᐊᓂ ᐃᖅᑲᐅᒪᔪᐃᓐᓇᐅᒋᐊᖃᖅᑐᒍᑦ ᐃᓚᐅᖃᑕᐅᒋᐊᖃᕐᓂᑎᓐᓄᑦ ᐅᐊᓴᕋᔪᖃᑦᑕᕐᓗᒋᑦ ᐊᒡᒐᕗᑦ -- 
ᐊᐃᑦᑐᕐᓘᑎᖁᓇᑕ ᖃᓂᒪᓇᖅᑐᓂᒃ -- ᐊᒻᒪᓗ ᐊᕐᕌᒍᑕᒫᑦ ᖃᓂᒪᓇᖏᑦᑐᒥᒃ ᑲᐱᔭᐅᖃᑦᑕᕐᓗᑕ ‘ᖃᓂᒪᓐᓇᐅᒐᔪᑦᑐᒥᒃ’ 
ᖃᓂᒻᒪᑦᑕᐃᓕᓇᖅᑐᒥᒃ.” 
 
ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 

ᓈᓐᓯ ᑳᒻᐳᓪ 
ᑐᑭᒧᐊᖅᑎᑦᑎᔨ ᑐᓴᒐᒃᓴᓕᕆᔨᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ  
(867) 975-5714  

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

